
NOTA PUNT "I/A" 
minn: Segretarjat Ġenerali tal-Kunsill 
lil: Kumitat tar-Rappreżentanti Permanenti/Kunsill 
Suġġett: Abbozz ta' konklużjonijiet tal-Kunsill dwar l-intensifikar tal-ġlieda kontra l-

kummerċ illegali ta' prodotti tat-tabakk fl-UE 
  

1. Fil-laqgħa tiegħu tat-13 ta' Lulju 2017, il-Grupp ta' Ħidma dwar il-Kooperazzjoni Doganali 

(CCWP) beda jidentifika t-temi li għandhom jiġu indirizzati fl-abbozz ta' konklużjonijiet tal-

Kunsill li l-Presidenza kienet biħsiebha tħejji dwar ir-Rapport ta' progress fir-rigward tal-

implimentazzjoni tal-Komunikazzjoni tal-Kummissjoni ''L-intensifikar tal-ġlieda kontra l-

kuntrabandu tas-sigaretti u forom oħra ta' kummerċ illegali fil-prodotti tat-tabakk - strateġija 

komprensiva tal-UE''. 

2. Abbażi ta' dik id-diskussjoni u l-kontributi li waslu minn għadd ta' delegazzjonijiet, l-abbozz 

ta' konklużjonijiet tal-Kunsill dwar miżuri biex jintensifikaw il-ġlieda kontra l-kummerċ 

illegali ta' prodotti tat-tabakk fl-UE ġew ippreżentati fil-laqgħa tas-CCWP fit-13 ta' Settembru 

2017 u diskussi fil-laqgħat tas-CCWP fil-31 ta' Ottubru, l-14 ta' Novembru u t-28 ta' 

Novembru 2017. 

Fit-28 ta' Novembru 2017, is-CCWP qabel dwar l-abbozz ta' konklużjonijiet tal-Kunsill kif 

jinsab fid-dok. 11761/3/17 REV 3 + COR 1, u qabel li jippreżentah lill-COREPER/Kunsill 

għall-approvazzjoni. HU u PL indikaw li ma kinux ser jopponu l-approvazzjoni tal-

konklużjonijiet. 

3. Il-COREPER qabel dwar l-abbozz ta' konklużjonijiet tal-Kunsill kif jinsab fid-dok. 

11761/3/17 REV 3 + COR 1 waqt il-laqgħa tiegħu tad-29 ta' Novembru 2017 u li jistieden lill-

Kunsill biex japprovahom. HU u l-Kummissjoni talbu li jiddaħħlu d-dikjarazzjonijiet li 

jinsabu fl-Anness fil-minuti tal-Kunsill. 

ANNESS 
 

Dikjarazzjoni mill-Ungerija 
 

L-Ungerija jiddispjaċiha bis-sħiħ li l-Kummissjoni Ewropea rrifjutat li tiġi posposta l-votazzjoni 
dwar ir-Regolament ta' Implimentazzjoni dwar l-istandards tekniċi għall-istabbiliment u t-tħaddim 
ta' sistema ta' traċċabbiltà għal prodotti tat-tabakk li għandha tiġi adottata skont l-Artikolu 15 tad-
Direttiva dwar il-Prodotti tat-Tabakk (2014/40/UE). Il-votazzjoni, li ntemmet fid-29 ta' Novembru 
2017, sfortunatament twitti t-triq għal Sistema ta' Traċċar u Rintraċċar li hija għalja ħafna, 
ikkomplikata, u fuq kollox, ma hija bl-ebda mod xierqa għall-għanijiet tagħha: il-ġlieda tal-
kummerċ illeċitu tal-prodotti tat-tabakk. L-Ungerija tfakkar li t-tendenza l-aktar serja f'dan il-
kummerċ illeċitu hija l-kuntrabandu ta' "cheap whites", u li s-Sistema għalja ta' Traċċar u Rintraċċar 
li ser ikollna napplikaw mill-20 ta' Mejju 2019 mhi ser tagħmel xejn biex tiġġieled din it-tendenza. 

Huwa wkoll ta' dispjaċir li, minkejja l-impenn meħud mill-Grupp ta' Ħidma ta' Livell Għoli tad-
Diretturi Ġenerali tad-Dwana, u t-talbiet ripetuti mill-Ungerija (inklużi fid-Dikjarazzjoni konġunta 
tad-diretturi doganali Ungeriżi, Pollakki u Slovakki appoġġati fil-prinċipju minn 11-il Stat 
Membru), il-possibilità li jkun hemm dibattitu sostantiv dwar l-aspetti tal-kompetittività u l-
possibbiltà ta' distorsjoni qawwija tal-kompetizzjoni għad-detriment ta' produtturi żgħar fil-fora 
adatti tal-Kunsill ġiet miċħuda. 

L-Ungerija tixtieq ittenni d-dikjarazzjoni li għamlet waqt il-Kunsill Kompetittività  
fit-30 ta' Novembru 2017, b'mod partikolari li: 

– is-Sistema ta' Traċċar u Rintraċċar mhix ser issolvi l-problema tal-kummerċ illeċitu fis-suq 
globali tat-tabakk minħabba li ma hija garantita l-ebda interoperabbiltà permezz tal-iskemi 
mħaddma minn pajjiżi terzi; 

– is-Sistema ta' Traċċar u Rintraċċar b'mod skandaluż ser tiffavorixxi kemm lill-
korporazzjonijiet il-kbar tat-tabakk (li bil-probabbiltà kollha jwassal għal aktar 
konsolidazzjoni tal-industrija), u l-kumpanija/i kbira/kbar li ser timplimenta/jimplimentaw is-
sistema fil-livell tekniku fir-rigward ta' sistema diġà eżistenti; 

– produtturi żgħar, għall-kuntrarju ta' korporazzjonijiet kbar, m'għandhomx fis-seħħ sistema ta' 
traċċar u rintraċċar u ser ikollhom iħabbtu wiċċhom ma' spejjeż operattivi kbar, li jheddu s-
sopravivenza tan-negozji tagħhom. Fl-Ungerija waħedha, l-implimentazzjoni tas-Sistema ta' 
Traċċar u Rintraċċar tipperikola madwar 30,000 impjieg. Il-flessibbiltajiet previsti fir-
regolament ta' implimentazzjoni ma joffrux soluzzjoni li tagħmel l-investiment intermittenti 
neċessarju wieħed sostenibbli għan-negozji ż-żgħar. 

F'dan il-kuntest, l-Ungerija tħeġġeġ lill-Kummissjoni biex tissorvelja mill-qrib il-konsegwenzi 
kefrin tas-Sistema ta' Traċċar u Rintraċċar li produtturi żgħar u l-ħaddiema tagħhom sejrin 
inevitabbilment iġarrbu u biex, mill-aktar fis possibbli, tipproponi soluzzjonijiet xierqa biex jiġu 
mitigati dawn il-konsegwenzi. 

L-Ungerija ttenni l-impenn tagħha li tappoġġa l-inizjattivi kollha, li għandu l-għan li jikseb riżultati 
tanġibbli fil-ġlieda kontra t-tipjip u l-kummerċ illeċitu ta' prodotti tat-tabakk. 

Dikjarazzjoni tal-Kummissjoni 
 

Il-Kummissjoni tilqa' l-appoġġ espress mill-Kunsill għall-istrateġija tal-Kummissjoni kontra l-
kummerċ illeċitu tat-tabakk, u b'mod speċjali "cheap whites", li jibqa' fenomenu inkwetanti. 
 
Il-Kummissjoni b'mod partikolari tilqa' l-inkoraġġiment tal-Kunsill għall-promozzjoni tal-Protokoll 
tal-FCTC f'pajjiżi terzi (partikolarment il-pajjiżi tas-sors u tat-tranżitu ewlenin). 
 
F'dan il-kuntest, il-Kummissjoni madankollu jiddispjaċiha li internament, il-Kunsill jistieden lill-
Istati Membri sempliċement biex jikkunsidraw li jirratifikaw u jimplimentaw il-Protokoll tal-FCTC. 
 
Mill-perspettiva tal-Kummissjoni, din id-dikjarazzjoni tiddubita l-koerenza tal-azzjoni esterna u 
interna tal-UE u l-prinċipju ta' kooperazzjoni leali. Barra minn hekk toħloq diffikultajiet ta' 
interpretazzjoni legali, b'mod partikolari fir-rigward tan-natura vinkolanti ta' ftehimiet konklużi 
mill-Unjoni, kif previst mill-Artikolu 216(2) tat-Trattat dwar il-Funzjonament tal-Unjoni Ewropea. 

